
Lex 17: In‛n Elektrolåden 
Dat sühst du up de Sieden 36 & 37: 

Paul un Emma ståhn in denn Låden un warden von Mudder knipst. Wat so ein 

Plietschfon allens kann! Tüffel finnt dat richtig intressant. Hei süht nich mål 

de Katt up denn Fiernseher.  

Schnacken œwer dat Bild 

So kœnen Frågen tau dat 
Bild utseihn: 

Wat sühst du up dat Bild?  
Wecker is in denn Elektrolåden? 
Wat kann ein dor allens köpen?  
Wat måkt Emma?  
Wat kann ein för de Koek köpen? 
Sühst du einen Verköper?  
Wat sühst du för Programme up de 
Fiernsehers?  
Wo sünd Müs‛ tau seihn?  
Woväl Klappräkner kannst du seihn? 

Wat måkt Tüffel?  

Wat kann ein dorup  
antwuurden? 

Ik seih ...  

Dor sünd Paul un ...  
Computerspäle un ...  
Emma probiert ...  
Einen Toaster, ...  
Ja, de Verköper steiht ...  

Ik seih ein Quiz-Sendung, ... 

Ein Mus sitt bi ... 
Ik tell ...  
Tüffel ... 

Mit ‛nanner schnacken 
Dialog 

Emma: So ein lustigen Daddelkråm, up denn groten Bildschirm geiht dat 

richtig gaut!  

Paul: Pass up, ik glöf, dien Mudder fotografiert uns – un klick!  
Emmas Mudder: 

Emma:   

Paul: 

Dat is schön worden, kiekt mål! Wat späälst du dor, Emma?  

Dat is so ein Wettlop mit Diere. Paul, löppt so wat ok up dien 

Plietschfon?  

Dat weit ik nich, åwer wies mi dat mål. Ja, worüm nich?  

Emmas Mudder: Wihnachten kümmt wiss! Ik glöf, dat Papa glieks einen niegen  
Fiernseher funnen hett, Emma!  

Herr Soltan: Kieken Sei mål – uns niech Fiernseher ut dat Anbott is grötter as all 

de annern för denn Pries, dor kœnen Sei ok de Tåhlen gaut seihn! 

Emmas Vadder: Un 209 Euro sünd nich tau düer orrer wat meinst du, Ella? 

Emmas Mudder: 

Herr Soltan: 

Dat geiht – un denn blifft ja ok noch ein bäten Geld œwer för einen 

niegen Toaster. Åwer kiek mål dorunner, de Fiernseher kost   

blots 159 Euro?  

Ja, åwer dat is ein ganz anner Firma, dor kœnen Sei tau‛n Bispill  

keinen Stick anschluten!  

Emma:    Och nee, dat geiht nich, ik will de Biller von 

mienen Tüffel un mien Pläächpierd ok up 

denn Fiernseher seihn! Köpen wi uns egent-

    lich ok dat fiene Waffeliesen?  

Emmas Vadder: Låt dat man nå – Mama un ik willen glieks 

nochmål bi de Stoffsugers rumsäuken. Uns 

ollen tauhus löppt ja nicht mihr orrich.  

Paul:    Un mien Oma bruukt ‛ne niege Waschma-  
    schin, dor ward ik glieks mål fotografieren, 

wat dat hier so allens gifft! 

Herr Soltan: Ankieken, anfåten, köpen! Bi uns kriegen Sei 

dat allens. Man tau, man tau, nich tau lang 
täuwen! 

Dau mål wat! 

Dau mål wat! 

 Tell de Kopphürers! 

 Läs de Tåhlen up de Priesschiller! 

 Beschrief de Minschen, de du in denn Laden sühst! 

 Vertell, wat för Elektogeräte dat bi juuch tauhus gifft! 

 OEwerlech, wat allens in de Koek steiht un einen Stäker hett! 

Dat helpt di bi‛t Beschriewen von de Minschen: 

Sien/Ehr Hoor is brun/
schwart/gries/blond/
lang/kort ... 

De Ogen sünd blåch/
brun/gräun ... 

Hei/Sei hett ‛ne Brill. 

Hei/Sei is grot/lütt. 

Hei/Sei dröcht ‛ne blåge 
Büx/ein schwart Shirt/
ein gräunen Rock/brune 
Schauh ... 

Hei/Sei hett ‛ne Tasch/
ein Büdel, ein Plietschfon 
in de Hand, ein Hund an 
de Lien ... 

Up ehr/sien 
Shirt steiht 
wat up: …  

Hei/Sei hett Blaumen/
Punkten/Striepen up denn 
Rock/de Söcken. 

Wo väl möt Emma betåhlen? Kannst du dat uträken? 

5€ 




